
INKONZO YETHU YOMBUSO
N O V E M B E R 2 0 1 4

EyeZimbabwe km14 11-NBZ Zb Vol. 57, No. 11

Kungani Kuqakathekile? UJesu wayele-
ndaba lomuntu munye ngamunye. Ngokwe-
sibonelo, wathi eselapha indoda eyayiyisacu-
the wananzelela ukuthi yayilenhloni ngesimo
sayo ngakho wasesuka layo ebantwini wayela-
pha bebodwa. (Mak. 7:31-35) UJesu wayenga-

bagqibi ngolwazi olunengi abafundi bakhe
ngoba wayelendaba labo. (Joh. 16:12) UJe-
su ulokhu elendaba labantu lanxa esezulwini.
(2 Tim. 4:17) Njengoba singabalandeli bakhe
kumele simlingisele. (1 Phet. 2:21; 1 Joh. 3:16,
18) Ukuze siphumelele enkonzweni yethu, ku-
mele sibe lendaba lomuntu esimtshumayeza-
yo ngokunanzelela izimo zakhe kanye lalokho
akuthandayo. Kuzakuba lula ukuthi lowomu-
ntu asilalele nxa engananzelela ukuthi asila-
ndanga ukuzomtshiyela amabhuku kuphela
kodwa silendaba laye.
Indlela Yokukwenza:
˙ Lungiselela kuhle. Khululeka, umomothe-

ke njalo ube lomusa.
˙ Kumele unanzelele. Kukhona yini okutshe-

ngisa ukuthi ulabantwana? Ulesivande ku-
mbe ufuyile yini? Ulikholwa na? Mhlawu-
mbe ungantshintsha intshumayelo yakho
ukuze ihambelane lezimo zalowomuntu.

˙ Mcele aveze umbonowakhe ngendaba
ethile njalo ungambambi umlomo nxa
esakhuluma. Mkhangele nxa ekhuluma
ukuze abone ukuthi umlalele. Mncome fu-
thi ungamphikisi.

˙ Hambelana lezimo. Nxa kusenza ntshi-
ntsha intshumayelo yakho ukuze ukhu-
lume ngalokho okumkhathazayo. Lokhu
kakunzima ngoba amabhuku, amamaga-
zini, lamaphetshana ethu alezindaba ezi-
tshiyatshiyeneyo. Nxa ungamfica ebambe-
kile, wothi fahlafahla ungathathi isikhathi
eside.

ZamaUkwenzaOkulandelayo Kulinya-
nga:

˙ Ngesikhathi sokukhonza kwemuli kumbe
nxa lisekutshumayeleni, phurakithizani
ukuthi lingantshintsha njani ingxoxo ukuze
likhulume ngalokho okukhathaza umnini-
muzi.

˙ Emihlanganweni eliba layo lingakayi enko-
nzweni, umzalwane oqhubayo angaxoxa
labamemezeli kumbe enze isiboniso soku-
thi singatshengisa njani ukuthi silendaba
labanye.

Ukuthuthukisa Indlela
Esitshumayela Ngayo—Ngokuba
Lendaba LomuntuNgamunye

IVIKI EQALISANGO-NOVEMBER 10
Ingoma 99 loMthandazo

Q Isifundo seBhayibhili Sebandla:
cl isahl. 15 �20-23, ibhokisi elisekhasini 157
(30 imiz.)

Q Isikolo Senkonzo SamaKhristu:
Ukubalwa kweBhayibhili: UDutheronomi
19-22 (10 imiz.)
No.1: UDutheronomi 22:20-30 (4 imiz. kumbe
engaphansi)
No. 2: Impumela Isono Elaso Ebuhlotsheni
Bethu loNkulunkulu—rs k. 159 �3–k. 160 �3
(5 imiz.)
No. 3: Impumela Yokukhonza Izithombe—td
19B (5 imiz.)

Q UmhlanganoWenkonzo:
Ingoma 12
10 imiz: Xoxa loMbonisi Wenkonzo. Umsebe-
nzi wakho ngowani? Kuyini ocabanga ngakho
nxa ufuna ukuvakatshela iqembu eliya enko-
nzweni? Kuyini okungenziwa ngabantu abase-
qenjini lelo ukuze bancedakale nxa ubavaka-
tshele? Ubasiza njani abamemezeli abacela
ukuthi ubancedise ngokuthile okuphathelane
lenkonzo?
20 imiz: “Ukuthuthukisa Indlela Esitshuma-
yela Ngayo—Ngokuba Lendaba Lomuntu
Ngamunye.” Ingxoxo. Ngemva kokuxoxa nge-
sihloko lesi, kakube lesiboniso esilezingxe-
nye ezimbili. Engxenyeni yokuqala ummeme-
zeli kahambise ibhuku laleyo nyanga
engazange atshengise ukuthi ulendaba lalowo
amtshumayezayo. Engxenyeni yesibili kume-
le ummemezeli atshengise ukuthi ulendaba lo-
mninimuzi.
Ingoma 84 loMthandazo

IVIKI EQALISANGO-NOVEMBER 17
Ingoma 26 loMthandazo

Q Isifundo seBhayibhili Sebandla:
cl isahl. 16 �1-9 (30 imiz.)

Q Isikolo Senkonzo SamaKhristu:
UkubalwakweBhayibhili:UDutheronomi 23-
27 (10 imiz.)
No. 1: UDutheronomi 25:17–26:10 (4 imiz. ku-
mbe engaphansi)
No. 2: Okutshiwo liBhayibhili Ngomphefumu-
lo—rs k. 378 �1–5 (5 imiz.)
No. 3: UJehova Nguye Yedwa Okumele Akho-
nzwe—td 19C (5 imiz.)

Q UmhlanganoWenkonzo:
Ingoma 118
10 imiz: What’s a Real Friend? (Ngonjani
Umngane Weqiniso?) Ingxoxo emayelana le-
vidiyo ethi What’s a Real Friend? (Hamba ku-
jw.org, ubusukhangela ngaphansi kwesihlo-
ko esithi BIBLE TEACHINGS ˛ TEENAGERS.) Qa-
lani ngokubukela ividiyo le. Ngemva kwalokho
xoxa lebandla usebenzisa imibuzo elandela-
yo: (1) Ngonjani umngane weqiniso? (2) Kuyini
okukhangelayo emuntwini ofuna abe ngumnga-
ne wakho? (3) Ungamthola njani umngane we-
qiniso? (4) Kuyini ongakwenza ukuze ubungane
benu buqine? Nxa lingenelisi ukubukela ividiyo,
lingaxoxa ngesahluko 8 esithi “How Can I Make
Real Friends?” esisebhukwini elithi, Young People
Ask, Volume 1.
10 imiz: Saziwa Ngokuba Lothando. (Joh. 13:
35) Ingxoxo ethethwe ku-Yearbook ka-2014, ikha-
si 48, indima 1, kusiya ekhasini 49, indima 3; la-
sekhasini 69, indima 1, kusiya ekhasini 70, indi-
ma 2. Cela ibandla litsho ukuthi lifundeni.
10 imiz: “Indlela Entsha Njalo Ethokozisayo
Yokutshumayela Obala.” Imibuzo lezimpendu-
lo. Nxa ensimini yenu kulendawo lapho okudlu-
la khona abantu abanengi, xoxa lombonisi we-
nkonzo ngokuthi kuhlelweni ukuze kutshunyaye-
lwe obala endaweni leyo. Cela abalaleli batsho
okwenzakale ngesikhathi betshumayela obala.
Ingoma 92 loMthandazo

1 Amabandla alensimu lapho okutholaka-
la khona abantu abanengi akhuthazwa uku-

1. Amabandla alensimu lapho okutholakala kho-
na abantu abanengi akhuthazwa ukuthi enzeni?

thi atshumayele obala esebenzisa amatafula ka-
nye lezinqola ezilamabhuku. Nxa kusetshenzi-
swa inqola yamabhuku kumele kube lomme-
mezeli ohlezi kumbe ome eceleni kwayo. Ko-
dwa nxa kusetshenziswa itafula yamabhuku ku-
mele kube labamemezeli ababili. Abamemezeli
abatshumayela obala kumele babe lomusa. Nxa
kulomuntu osondela eduze letafula ezobuka,
ummemezeli angambuza ukuthi, “Sewake wa-
zibuza yini ukuthi iBhayibhili lithini ngenda-
ba le?” Ngaleso sikhathi omunye ummemezeli
angabe etshumayeza abadlulayo.

2 Indlela le yokutshumayela yenze inani laba-
ntu esifunda labo iBhayibhili landa. Enye into-
mbi eyayifunda ekholeji yayifuna ukubhala
okuthile ngaboFakazi bakaJehova, kodwa kayi-
zange yenelise ukuthola iWolu yoMbuso. Nge-
viki elandelayo yabona oFakazi bebeke itafula
yamabhuku abo ekholeji eyayifunda kuyo. Into-
mbi le yaqalisa ukufunda iBhayibhili futhi kha-
thesi isibhaphathiziwe njalo layo isitshumayela
obala.

3 Udade othile othanda ukutshumayela obala
wathi: “Abantu bayabuya etafuleni yamabhuku
besebecela amamagazini asanda kuphuma. Ika-
nti abanye bayabe bengakaze bazwe ngaboFaka-
zi bakaJehova. Ngiyabona ukuthi indlela le yo-
kutshumayela izakwenza abantu abanengi bala-
zi iqiniso.” Omunye udade wathi: “Ngiyayitha-
nda indlela le yokutshumayela ngenxa yokuthi
abantu bayasilanda befuna ukwazi ukuthi kwe-
nzakalani lanxa bengelandaba laboFakazi baka-
Jehova.”

4 Kuqakathekile ukuthi abamemezeli babe le-
ndawo eyodwa lapho abafaka khona itafula ya-
mabhuku ngesikhathi esifananayo langamala-
nga afananayo. Nxa singenza njalo, abantu ba-
zakhululeka ukubuza imibuzo kanye lokuce-
la amabhuku. Ibandla lenu selihlelile yini uku-
thi litshumayele obala? Nxa kunjalo, lawe unga-
thokoza ukuhlanganyela emsebenzini lo ‘woku-
memezela uMbuso kaNkulunkulu.’—Luk. 9:60.

2. Landisa indaba etshengisa ukuqakatheka koku-
tshumayela obala kusetshenziswa itafula loba
inqola yamabhuku.
3. Abanye abamemezeli bazizwa njani ngendlela
le yokutshumayela obala?
4. Kuqakatheke ngani ukufaka itafula yamabhuku
ngesikhathi esifananayo langamalanga afananayo?

Indlela EntshaNjalo Ethokozisayo
Yokutshumayela Obala



IVIKI EQALISANGO-NOVEMBER 24
Ingoma 50 loMthandazo

Q Isifundo seBhayibhili Sebandla:
cl isahl. 16 �10-17 (30 imiz.)

Q Isikolo Senkonzo SamaKhristu:
Ukubalwa kweBhayibhili: UDutheronomi 28-
31 (10 imiz.)
No. 1: UDutheronomi 30:15–31:8 (4 imiz. kumbe
engaphansi)
No.2: Izinyamazana Ziyimiphefumulo—rs k. 379
�1–k. 380 �2 (5 imiz.)
No. 3: Ukuhlangana Lezinye Izinkolo Akusi-
ndlela Eqondileyo Yokukhonza uNkulunku-
lu—td 38A (5 imiz.)

Q UmhlanganoWenkonzo:
Ingoma 47
10 imiz: “Sebenzisa IWebhusayithi Yethu Eku-
tshumayeleni—Isihloko Esithi ‘Bible Questions
Answered.’” Ingxoxo. Xoxa ngeminye yemibuzo
ephendulwa engxenyeni le yeWebhusayithi yethu.
(Hamba ku-jw.org, ubusukhangela esihlokwe-
ni esithi BIBLE TEACHINGS ˛ BIBLE QUESTIONS
ANSWERED.) Kakube lesiboniso esitshengisa
indlela esingaphendula ngayo umuntu sisebenzisa
ezinye izihloko ezilapho. Cela izilaleli zitsho ezinye
izindlela ezingasebenzisa ngayo ingxenye le yeWe-
bhusayithi yethu ekutshumayeleni.
10 imiz: “Kangisamtholi!” Ingxoxo. Khuluma
ngokuthi kungani kuqakathekile ukuqhubeka si-
dinga umuntu esingasamtholiyo.—Mat. 28:19, 20;
Mak. 4:14, 15; 1 Khor. 3:6.
10 imiz: “Ibhuku Elitsha Ongalisebenzisa Eku-
chwayisiseni.” Inkulumo. Khuluma ngemilayezo
esesihlokweni esithi “How to Start Your Search.” Isi-
hloko lesi sisesethulweni sebhuku elithi Research
Guide. Khuluma ngokumunyethwe libhuku leli eli-
tsha. Kakube lesiboniso sommemezeli okhuluma
yedwa echwayisisa esebenzisa i-Research Guide.
Ingoma 69 loMthandazo

Wake watsho njalo yini ngomuntu othile
owatshengisa ukuthi uyafuna ukufunda? Mhla-
wumbe usuke wazama kanengi ukumdinga, ko-
dwa ulokhu ungamtholi ukuze uthelele inhla-
nyelo yeqiniso owayihlanyelayo. (1 Khor. 3:6)
Ngezinye izikhathi abanye abamemezeli babha-
lela umuntu abangasamtholiyo incwadi. Aba-
nye abamemezeli bahle bacele umninimuzi
inombolo zakhe zocingo ngelanga lokuqala be-
mbona ukwenzela ukuthi benelise ukumthinta
ngefoni. Bayambuza ukuthi, “Ulefoni yini?” Si-
ngabika impindela nxa singavakatshela umu-
ntu, kumbe singamtshumayeza ngokumbhalela
incwadi, i-email, umlayezo, kumbe ngokumfo-
nela. Lanxa engatholakali, singenelisa ukuqhu-
beka simtshumayeza.

“Kangisamtholi!”

Ingxenye eku-jw.orgethi “Bible Teachings” ile-
sihloko esithi “Bible Questions Answered.” Ku-
mele sijayelane lemibuzo ephendulwa engxe-
nyeni le ukuze umninimuzi angasibuza senelise
ukumtshengisa izimpendulo ezilapho. Imibuzo
le singayisebenzisa ukuze siqalise ingxoxo laba-
ntu ekutshumayeleni. Singabuza umninimuzi
umbuzo othile, besesicela ukuthi aveze umbo-
no wakhe. Singamtshela ukuthi iBhayibhili li-
thini sisebenzisa lokho okuku-jw.org. Ngemva
kwalokho singamchasisela kumbe simtshengise

ukuthi impendulo siyithethe ngaphi. Okunye
esingakwenza yikumtshela ukuthi abale impe-
ndulo yakhona kuWebhusayithi yethu. Unko-
sikazi wombonisi ohambelayo wandise ukuthi:
“Abantu abanengi bayazibuza ukuthi, ‘Kume-
le sisole uNkulunkulu yini ngokuhlupheka kwe-
thu?’ Ungafuna yini ukuthola impendulo nge-
mizuzwana engu-51 kuphela?” Ngemva kwalo-
kho ulalelisa umninimuzi impendulo ayidawu-
nilode kuWebhusayithi esebenzisa umakhale-
khukhwini wakhe. Eseqedile, utshengisa umni-
nimuzi isahluko 11 sebhuku elithi Okufundiswa
liBhayibhili.

Sebenzisa IWebhusayithi Yethu
Ekutshumayeleni—Isihloko Esithi
“Bible Questions Answered”

Emhlabeni wonke, izigidi zaboFakazi bakaJe-
hova bezisebenzisa i-Watch Tower Publications
Index ukuze zichwayisise. Itholakala ngezindi-
mi ezilutshwana ngenxa yokuthi ilezihloko lezi-
hlokwana ezinengi kakhulu. Kodwa i-Research
Guide itholakala ngezindimi ezingu-170. Ama-
bhuku afakwe ku-Research Guide yilawo alo-
tshwa ngomnyaka ka-2000 kusiya phambili.
I-Research Guide idindwe ngezindimi ezingela-
yo i-Watch Tower Publications Index kodwa iya-
tholakala ngezindimi ezile-Watch Tower Publi-
cations Index ku-Watchtower Library kanye
laku-Watchtower—ONLINE LIBRARY. I-Research
Guide izakunceda ukuthi uthole izimpendulo
zemibuzo yeBhayibhili, izindaba ezikukhatha-
zayo kanye lokuthi ulungiselele imihlangano
yebandla lokukhonza kwemuli.

Ibhuku ElitshaOngalisebenzisa
Ekuchwayisiseni

IVIKI EQALISANGO-DECEMBER 1
Ingoma 48 loMthandazo

Q Isifundo seBhayibhili Sebandla:
cl isahl. 16 �18-22, ibhokisi elisekhasini 167
(30 imiz.)

Q Isikolo Senkonzo SamaKhristu:
Ukubalwa kweBhayibhili: UDutherono-
mi 32-34 (10 imiz.)
No.1: UDutheronomi 32:22-35 (4 imiz. ku-
mbe engaphansi)
No. 2: Nxa Umuntu Esifa, Umoya loba
Umphefumulo Awuqhubeki Uphila—rs k.
380 �3–k. 382 �5 (5 imiz.)
No. 3: Izinkolo Zonke Zilungile Yini?
—td 38b (5 imiz.)

Q UmhlanganoWenkonzo:
Ingoma 128
10 imiz: Izindlela Zokuhambisa Amama-
gazini Ngo-December. Ingxoxo. Kakube le-
siboniso sezindlela ezintathu zokuhanjiswa
kwamamagazini ezisekhasini leli. Ngemva
kwesiboniso sinye ngasinye, cela ibandla li-
tsho ukuthi kungani isihloko leso sizakha-
nga abantu ensimini yethu.
10 imiz: Izidingo zebandla.
10 imiz: Sasebenza Njani? Ingxoxo. Cela
abalaleli batsho ukuthi kubancede njani
ukusebenzisa isihloko esithi “Ukuthuthukisa
Indlela Esitshumayela Ngayo—Ngokuba Le-
ndaba Lomuntu Ngamunye.” Cela abalaleli
bakhulume ngokuhle okwenzakalayo nge-
sikhathi besebenzisa imicijo esesihlokweni
leso.
Ingoma 119 loMthandazo

˛ Okuzahanjiswa ngo-November lango-
December: Ibhuku elithi IBhayibhili Lifu-
ndisani Sibili? kumbe elinye lamaphetshana
la: Uyini Umbono Wakho ngeBhayibhi-
li?, Uyini Umbono Wakho Ngekusasa?, Kuyi-
ni Okungenza Imuli Ithokoze?, Ngubani
Obusa Umhlaba Sibili?, Ukuhlupheka Ku-
zaphela Yini?, kumbe elithi Abafileyo
Bangaphinda Baphile Yini? Ngo-January
lango-February 2015: Izindaba Ezinhle
Ezivela kuNkulunkulu! Zama ukuqalisa izifu-
ndo zeBhayibhili usebenzisa ibhukwana leli.

Izaziso

4

Ukuqalisa Izifundo zeBhayibhili
ngoMgqibelo Wokuqala
ka-December

“Silivakatshele ukuze sixoxe ngokuthi iBhayi-
bhili lithini ngezimuli. Abazali abanengi bafi-
sa ukuthi abantwababo bathande uNkulunkulu.
Ucabanga ukuthi abazali kumele bafundise
abantwababo ukuthanda uNkulunkulu yini,
kumbe ucabanga ukuthi abantwana kumele
bazifundele bodwa?” Melela impendulo. Mtshe-
ngise ikhasi elingemuva kwe-Nqabayokulinda
ka-December 1, beselixoxa ngombuzo wokuqala
njalo libale umbhalo owodwa ofakiweyo. Mnike
amamagazini ubusuhlela ukuphenduka lizoxoxa
ngombuzo olandelayo.

8INQABAYOKULINDA December1
EBIKA NGOMBUSO KAJEHOVA

“Sivakatshela omakhelwana okwesikhatshana
ukuze sixoxe ngoNkulunkulu. Sonke silemibono
etshiyeneyo ngoNkulunkulu. Ucabanga ukuthi
abantu abanengi bambona njengomuntu onge-
lathando yini kumbe bacabanga ukuthi ungu-
mngane olendaba labo? [Melela impendulo.]
Ivesi le isitshela ukuthi uNkulunkulu ufuna sibe
lobuhlobo obunjani laye. [Bala uJakhobe 4:8a.]
Imagazini le ikhuluma ngezinto ezintathu esi-
ngazenza ukuze sisondele kuNkulunkulu.”

!"#$ December
“Sikuvakatshele okwesikhatshana ngoba si-

khathazekile ngohlupho oselusehlela aba-
ntu abanengi. Inhlanganiso okuthiwa yi-World
Health Organization ebona ngempilakahle yaba-
ntu icabangela ukuthi ngokuhamba kwesikha-
thi umuntu oyedwa kwabane uzahlaselwa ngu-
mkhuhlane wokuhlulukelwa. Ucabanga ukuthi
inani labantu abahlaselwa ngumkhuhlane wo-
kuhlulukelwa liyanda yini? [Melela impendulo.]
IBhayibhili lisithembisa ukuthi esikhathini esi-
zayo emhlabeni kuyabe kungaselabuhlungu lo-
kugula. [Bala ISambulo 21:3, 4.] Imagazini le
ichasisa okunye okumele sikwazi ngomkhuhla-
ne lo.”

Izintshumayelo Eziyisibonelo


